
 

АТА-АНАЛАРҒА КЕҢЕС БЕРУ ПУНКТІ 

ХАТТАМАСЫ № 2 

Күні: «13» қазан 2025 жыл 

Өткізілген орны: «Ақ ниет» балабақшасы 

Кеңес беру пунктінің тақырыбы: «Бала неге ашуланады?» және «Мейірімді 

тәрбие – бақытты бала» 

Кеңес беруші: педагог- психолог А.О.Сихова 

Күн тәртібі: 

1.«Бала неге ашуланады?» тақырыбында ата-аналарға психологиялық-

педагогикалық кеңес беру. 

2.«Мейірімді тәрбие – бақытты бала» тақырыбында ата-аналарға ұсыныстар 

беру. 

3.Ата-аналардың сұрақтарына жауап беру. 

Тыңдалды: 

Кеңес беру пунктінің маманы педагог- психолог Асель Сихова ата-аналарға 

баланың ашулануының негізгі себептері туралы түсінік берді. 

Баланың ашулануы көбінесе шаршау, ұйқының қанбауы, қарны ашу, 

қалауының орындалмауы, ата-анасының назарын қажет етуі, өзін түсінбегенін 

сезінуі немесе өз сезімдерін сөзбен жеткізе алмауы сияқты жағдайлармен 

байланысты болуы мүмкін екендігі түсіндірілді. 

Ата-аналарға баланың ашуы кезінде сабыр сақтап, оны ұрыспай, сезімін 

түсінуге тырысу, «Сен қазір ренжіп тұрсың», «Сенің ашуланғаныңды 

түсінемін» сияқты сөздер арқылы баланың эмоциясын атауға көмектесу 

ұсынылды. 

 

 



Сонымен қатар ата-аналарға «Мейірімді тәрбие – бақытты бала» 

тақырыбында кеңес берілді. Баланың өзін қауіпсіз әрі сүйікті сезінуі үшін ата-

ананың жылы сөзі, назары, қолдауы мен қамқорлығы маңызды екені айтылды. 

Ата-аналарға баланы басқа балалармен салыстырмау, оның пікірін тыңдау, 

жақсы әрекетін мадақтау, қателіктерін сабырмен түсіндіру, отбасында өзара 

сыйластық пен мейірімді қарым-қатынас орнату жөнінде ұсыныстар берілді. 

Ата-аналарға ұсыныстар: 

1.Баланың сезімін қабылдап, оны тыңдауға көңіл бөлу. 

2.Бала ашуланған кезде дауыс көтермей, сабыр сақтауға тырысу. 

3.Ашуланудың себебін анықтауға және баланың сезімін сөзбен жеткізуіне 

көмектесу. 

4.Баланы ұруға, кемсітуге және басқа балалармен салыстыруға жол бермеу. 

5.Баланың жақсы әрекеттерін дер кезінде атап, мадақтау. 

6.Күнделікті балаға көңіл бөліп, бірге уақыт өткізу. 

7.Отбасында мейірімділік, сыйластық және өзара түсіністік атмосферасын 

қалыптастыру. 

8.Балаға нақты әрі түсінікті талаптар мен шекаралар қою. 

9.Ата-ана баласына өз мінез-құлқымен үлгі болу. 

10.Баланың эмоционалдық жағдайына үнемі назар аудару. 

Қаулы: 

1.Ата-аналарға баланың эмоциялық жағдайына көңіл бөлу және ашулану 

себептерін түсінуге тырысу ұсынылсын. 

2.Отбасында балаға мейірімді, жылы және қолдаушы қарым-қатынас жасау 

жалғастырылсын. 

3.Баланы тәрбиелеуде жағымды қарым-қатынас пен жеке үлгі көрсетуге 

басымдық берілсін. 

4.Кеңес беру пунктінің маманы ата-аналарға психологиялық-педагогикалық 

кеңес беру жұмыстарын жүйелі түрде жалғастырсын. 

 

 

 

                                  Хаттаманы толтырған: Педагог-психолог Сихова А.О.   

